
TAJUK KERATAN AKHBAR HEMENTERIAN / JABATAN | AGENSK
1. KAJI AKTA SEKAT WARGA ASING SEWA TANAH, USAHAKAN LADANG KEMENTERIAN PERTANIAN DAN KETERJAMINAN MAKANAN (KPKM)
PERTANIAN, MINDA PEMBACA, BH -13
2. SKIM BAHARU STRUKTUR INDUSTRI PADI DAN BERAS DIUMUM TIDAK
LAMA LAGI, BH -ONLINE
3. SKIM BAHARU BAGI STRUKTUR SEMULA INDUSTRI PADI, BERAS
TEMPATAN DIUMUMEKAN DALAM MASA TERDEKAT,
MALAYSIA GAZETTE -ONLINE
4. HARGA BERAS PUTIH IMPORT TURUN RM2-RM3 BERMULA ESOK,
HM -ONLINE
5. HARGA BERAS PUTIH IMPORT TURUN RM2 KE RM3 BERKUAT KUASA
ESOK-KPKM, SH -ONLINE
6. MOHAMAD SABU TERIMA KUNJUNGAN HORMAT MENTERI LUAR
ARGENTINA, PERSUILAN HALAL ANTARA DIBINCANG,
ASTRO AWANI -ONLINE
¥ KERAJAAN STRUKTUR SEMULA INDUSTRI PADI, BERAS NEGARA,
NEGARA, KOSMO -5
8. HARGA BERAS IMPORT TURUN RM2-RIV13, MUKA DEPAN, BH -1
9, 4 INISIATIF ATASI ISU KEKURANGAN BERAS, NASIONAL, BH -3
10. | HARGA BERAS PUTIH IMPORT DITURUNKAN RM2 HINGGA RM3,
DALAM NEGERI, UM -3
11. | HARGA BERAS PUTIH IMPORT TURUN MULAI HARI INI, NASIONAL, SH -8
12. | IMPORTED WHITE RICE CHEAPER BY UP TO RM3, NEWS, NST -6
13. | NEW NATIONAL RICE RESTRUCTURING SCHEME ALMOST COMPLETED,
NATIONAL, THE SUN -4
14. | RETAIL PRICE OF IMPORTED WHITE RICE CHEAPER BY RM2 TO RM3,
NATION, THE STAR -6
15. 300,000 BENIH UDANG GALAH DILEPAS, NEGERI SEMBILAN, SH -25 JABATAN PERIKANAN MALAYSIA (DOF)
16. | 350,400 BENIH UDANG GALAH DILEPASKAN, NEGARA, KOSMO -18
17. | DUA BOT PUKAT VIETNAM ROMPAK HASIL LAUT DITAHAN,
DALAM NEGERI, UM -30
18. | 2,630 PESAWAH DI KELANTAN TERJEJAS AKIBAT KEMARAU, NASIONAL, LEMBAGA KEMIAJUAN PERTANIAN KEMUBU (KADA)
BH -14
19. | KEMARAU: PESAWAH RUGI RM50,000, DALAM NEGERI, UM -29
20. | 200 HEKTAR SAWAH ROSAK!, LOKAL, HM -8
21. | 2,630 PESAWAH KELANTAN TERJEJAS, LOKAL, HM -8
22, | TIMUN CINA, MUKA DEPAN, UM -1 LAIN-LAIN

23.

PETANI PEROLEH REZEKI BERGANDA JUAL TEMBIKAI, DALAM NEGERI,
Um -32

UKK KPKM

UNIT KOMUNIKASI KORPORAT
KEMENTERIAN PERTANIAN DAN KETERJAMINAN MAKANAN
(UNTUK EDARAN DALAMAN KPKM, JABATAN DAN AGENSI SAHAJA)

20/3/2024  BERITA HARIAN  ONLINE

Skim baharu struktur industri padi dan beras diumum tidak lama

lagi

Menteri Pertanian dan Keterjaminan
Makanan, Datuk Seri Mohamad Sabu,
menjawab soalan pada sesi Waktu
Pertanyaan-Pertanyaan Menteri di Dewan
Rakyat, hari ini. - BERNAMA

KUALA LUMPUR: Kementerian Pertanian dan

Keterjaminan Makanan (KPKM) akan

' memperkenalkan satu skim baharu bagi
T B menstruktur semula industri padi dan beras

tempatan sebagai penyelesaian jangka panjang.

Menterinya, Datuk Seri Mohamad Sabu, berkata perincian mengenai skim berkenaan akan
diumum dalam masa terdekat.

Ketika ini, katanya, KPKM giat giat mengadakan sesi libat urus dengan pelbagai pemegang
taruh meliputi petani sehingga ke persatuan peladang bagi mengumpul maklumat
menjayakan skim baharu berkait hal ehwal padi dan beras tempatan.

"Kita sedang melakukan libat urus secara intensif bersama petani dan persatuan peladang.
Semua memberi pandangan masing-masing. Semua itu kita akan umumkan dalam dua tiga
hari ini mengenai satu skim baharu.

"la satu (pelan tindakan) jangka panjang yang lebih kepada penstrukturan semula industri
beras dan padi negara.

"Semuanya akan kita buat libat urus termasuk dengan ahli Parlimen supaya semua memberi
pandangan kerana ini masalah negara, bukannya parti mana, bukan masalah kaum.

"la masalah negara yang memerlukan tuntutan bersama," katanya pada Waktu Pertanyaan-
Pertanyaan Menteri di Dewan Rakyat, hari ini.

Mohamad berkata demikian menjawab soalan tambahan Datuk Rosol Wahid (PN-Hulu
Terengganu) yang mahu KPKM menjelaskan tindakan luar biasa bagi menangani isu bekalan
beras putih tempatan (BPT) yang sukar didapati di pasaran ketika ini.

Mohamad berkata, polemik akan berterusan jika kerajaan tidak mencukupkan stok beras
negara dan itu sebabnya KPKM merancang tindakan menyusun semula industri beras dan
padi negara.

Katanya, pengeluaran BPT hanya 62 peratus beras di Malaysia manakala pihak seperti zakat,
kontrak kerajaan, hospital, balai polis, sekolah, asrama dan sebagainya menggunakan BPT,
menyebabkan yang untuk edaran tinggal kira-kira 50 peratus.



"Masalah bekalan menjadi masalah buat sementara dan kita kena susun semula.
Penyusunan industri beras dan padi ini dilakukan pada 1980-an dahulu yang mana lahirnya
Padiberas Nasional Bhd (BERNAS) dan sebagainya.

"Tahun ini, kita akan buat penyusunan baharu dan akan diumum tidak lama lagi," katanya.

Skim baharu bagi struktur semula industri padi, beras tempatan
diumumkan dalam masa terdekat

Menteri Pertanian dan Keterjaminan Makanan,
Datuk Seri Mohamad Sabu hadir pada
Persidangan Dewan Rakyat di Bangunan Parlimen,
Kuala Lumpur. Foto AFFAN FAUZI, 24 MEI 2023.

KUALA LUMPUR - Kementerian Pertanian dan
MalaysiaGazette® Keterjaminan Makanan (KPKM) akan
memperkenalkan skim baharu bagi menstruktur
semula industri padi dan beras tempatan dalam

masa terdekat.

Menterinya, Datuk Seri Mohamad Sabu berkata, ketika ini, KPKM giat mengadakan sesi libat
urus dengan pelbagai pemegang taruh meliputi petani sehingga ke persatuan peladang
dalam usaha mencari langkah penyelesaian jangka panjang.

Menurut beliau, ia bagi mengumpul maklumat bagi melaksanakan skim baharu berkait hal
ehwal padi dan beras tempatan di negara ini.

“Tahun ini kita akan buat penyusunan baru dan sedang melakukan libat urus secara intensif
bersama semua pihak, petani, pengilang dan persatuan peladang.

“Semua memberi pandangan mereka dan kita akan umumkan dalam dua tiga hari ini
mengenai satu skim baharu.

“Tetapi jangka panjangnya yang lebih kepada penstrukturan semula industri beras dan padi
negara dan semuanya terlibat termasuk dengan ahli Parlimen supaya semua memberi
pandangan kerana ini masalah negara, bukannya parti mana, bukan masalah kaum yang
memerlukan tuntutan bersama,” katanya di Dewan Rakyat, di sini, hari ini.

Mohamad berkata demikian menjawab soalan tambahan Datuk Rosol Wahid (PN-Hulu
Terengganu) pada Waktu Pertanyaan-Pertanyaan Menteri yang mahu KPKM menjelaskan
langkah luar biasa bagi menangani isu bekalan beras putih tempatan (BPT) yang sukar
didapati di pasaran ketika ini. — MalaysiaGazette

Harga beras putih import turun RM2 - RM3 bermula esok

| Kuala Lumpur: Kerajaan menerusi Mesyuarat Majlis
Tindakan Sara Hidup Negara (NACCOL) bersetuju
supaya harga jualan runcit beras putih import (BPI)
diturunkan antara RM2 hingga RM3 di pasaran

. berkuat kuasa esok.

Kementerian Pertanian dan Keterjaminan Makanan
(KPKM) dalam kenyataan hari ini memaklumkan, semua stok semasa padi dan beras yang
sudah dibeli oleh pengilang berjumlah 140,000 tan metrik pula dapat diproses dan
dikeluarkan untuk kegunaan pasaran tempatan dengan serta merta.

Katanya, keputusan berkaitan Pelarasan Harga Beras Putih Import (BPI) serta BPT itu
dimuktamadkan melalui mesyuarat NACCOL Bil 1/2024 yang berlangsung hari ini.

"Kerajaan optimis inisiatif ini dapat membantu rakyat mengurangkan kos sara hidup
terutamanya semasa bulan Ramadan dan musim perayaan yang bakal menjelang.

"Sesungguhnya keputusan ini mencerminkan komitmen utuh kerajaan dalam menjaga
kebajikan rakyat dan seterusnya memperkukuhkan agenda keterjaminan makanan negara,"
katanya.

Kementerian itu memaklumkan, seiring keputusan supaya 14,000 tan metrik BPT diproses
serta merta, KPKM akan meningkatkan penguatkuasaan melalui Kawalselia Padi dan Beras
(KPB) di seluruh negara.

"Dalam meluaskan jaringan pengedaran BPT, aktiviti Jualan Agro MADANI yang dilaksanakan
oleh Lembaga Pemasaran Pertanian Persekutuan (FAMA) dan Lembaga Pertubuhan
Peladang (LPP) akan diperluaskan dari segi lokasi dan peningkatan kekerapan program,"
katanya.

Katanya, kerajaan turut bersetuju semua kontrak kerajaan mengguna pakai sepenuhnya BPI,
sekaligus membolehkan bekalan tambahan BPT sebanyak 20,000 tan metrik dapat
diedarkan sepenuhnya di pasaran pada April ini.

"Kesemua langkah ini akan dapat meningkatkan ketersediaan bekalan beras kepada rakyat
melalui jualan BPI pada harga yang lebih rendah serta pertambahan BPT di pasaran.

"KPKM juga akan meneruskan perbincangan bersama semua pemegang taruh untuk
memperhalusi pelan tindakan jangka panjang bagi struktur kos pengeluaran beras yang
lebih realistik untuk memastikan industri padi dan beras adalah mampan.



“...terutamanya dalam menjaga kepentingan dan kebajikan pesawah serta meningkatkan
produktivit! pengeluaran beras negara," katanya.

Harga beras putih import turun RM2 ke RM3 berkuat kuasa esok -
KPKM

Harga jualan runcit BPI turun antara RM2
hingga RM3 di pasaran berkuat kuasa esok.
Foto hiasan

oy

PUTRAJAYA - Harga jualan runcit Beras Putih
Import (BPI) turun antara RM2 hingga RM3 di
pasaran berkuat kuasa esok, menurut
Kementerian Pertanian dan Keterjaminan
Makanan (KPKM).

Pada masa ini harga runcit BPI di pasaran dijual
. sekitar RM38 hingga RM45 untuk pek 10
knlogram (kg) dan dengan pengumuman pelarasan harga baharu, jangkaan harga runcit BPI
turun ke RM35 untuk pek yang sama.

Menteri Pertanian dan Keterjaminan Makanan, Datuk Seri Mohamad Sabu dalam kenyataan
hari ini berkata, keputusan itu yang dimuktamadkan melalui Mesyuarat Majlis Tindakan Sara
Hidup Negara (NACCOL), dibuat bagi menangani isu kekurangan Beras Putih Tempatan (BPT)
di pasaran susulan pelarasan harga BPI oleh Bernas pada 1 September lepas.

"'Sehubungan itu bagi meningkatkan akses rakyat kepada bekalan beras pada harga yang
munasabah, kerajaan melalui Mesyuarat NACCOL bersetuju supaya penurunan harga jualan
runcit BPI antara RM2 hingga RM3 di pasaran dilaksanakan.

"Kerajaan optimis inisiatif ini dapat membantu rakyat mengurangkan kos sara hidup
terutamanya semasa Ramadan dan musim perayaan yang bakal menjelang," katanya.

Selain itu Mohamad berkata, bagi meningkatkan pengedaran BPT di pasaran, kerajaan
memutuskan supaya semua stok semasa padi dan beras yang telah dibeli oleh pengilang
berjumlah 140,000 tan metrik diproses dan dikeluarkan untuk kegunaan pasaran tempatan
dengan serta merta.

"Justeru KPKM akan meningkatkan penguatkuasaan melalui Kawal Selia Padi dan Beras
(KPB) di seluruh negara.



"Dalam meluaskan jaringan pengedaran BPT, aktiviti Jualan Agro Madani yang dilaksanakan
oleh Lembaga Pemasaran Pertanian Persekutuan (FAMA) dan Lembaga Pertubuhan
Peladang (LPP) akan diperluaskan dari segi lokasi dan peningkatan kekerapan program,"”
katanvya.

Menurut Mohamad, kerajaan turut bersetuju agar semua Kontrak Kerajaan mengguna pakai
sepenuhnya BPI.

Melalui kaedah itu bekalan tambahan BPT sebanyak 20,000 tan metrik dapat diedarkan
sepenuhnya di pasaran pada April ini.

"Kesemua langkah ini akan dapat meningkatkan ketersediaan bekalan beras kepada rakyat
melalui jualan BPI pada harga yang lebih rendah serta pertambahan BPT di pasaran,” :
katanya.

Beliau berkata, dalam masa yang sama, KPKM juga akan meneruskan perbincangan bersama
semua pihak berkepentingan untuk memperhalusi pelan tindakan jangka panjang bagi
struktur kos pengeluaran beras yang lebih realistik.

Menurutnya, ini bagi memastikan industri padi dan beras adalah mampan terutamanya
dalam menjaga kepentingan dan kebajikan pesawah serta meningkatkan produktiviti
pengeluaran beras negara.

"Sesungguhnya keputusan ini mencerminkan komitmen utuh Kerajaan Madani dalam
menjaga kebajikan rakyat dan memperkukuhkan agenda keterjaminan makanan negara,"
katanya. - Bernama

Mohamad Sabu terima kunjungan hormat Menteri Luar Argentina,
persijilan halal antara dibincang

Menteri Pertanian dan Keterjaminan Makanan
Datuk Seri Mohamad Sabu menerima kunjungan
hormat Menteri Luar Argentina Diana Mondino. -
Foto Facebook KPKM

KUALA LUMPUR: Menteri Pertanian dan

f 1 Keterjaminan Makanan Datuk Seri Mohamad

. Sabu menerima kunjungan hormat Menteri Luar
Argentina Diana Mondino, semalam.

: Kementerian Pertanian dan Keterjaminan
Makanan (KPKM) dalam kenyataan hari ini memaklumkan pertemuan sulung antara kedua-
dua pemimpin tersebut, diadakan bagi membincangkan kerjasama dalam perdagangan dua
hala, persijilan halal serta sektor penternakan dan pertanian.

Menurut kenyataan KPKM, Mohamad mengalu-alukan sebarang kerjasama teknikal dalam
bidang penyelidikan dan pemodenan pertanian, selain menekankan potensi beberapa
produk Malaysia untuk dieksport ke negara Amerika Selatan itu, seperti produk nilai tambah
haiwan dan makanan haiwan berasaskan protein serangga yang diproses.

Wakil Jabatan Kemajuan Islam Malaysia (JAKIM) yang turut menghadiri pertemuan tersebut,
turut menawarkan bantuan latihan dan konsultasi kepada badan pensijilan halal di
Argentina, dalam pematuhan standard halal Malaysia, bagi melancarkan proses
permohonan pengiktirafan halal JAKIM.

"Institut Penyelidikan dan Kemajuan Pertanian Malaysia (MARDI) menyatakan hasrat untuk
memperbaharui kerjasama sedia ada antara MARDI dan Institut Teknologi Pertanian dan
Ternakan Negara Argentina (INTA), melalui Memorandum Persefahaman (MoU) yang
ditandatangani pada Oktober 2019 dan akan tamat pada Oktober, tahun ini.

"Mondino menyambut baik makluman tersebut dan menyatakan bahawa terdapat banyak
lagi potensi kerjasama yang boleh diterokai melalui MoU antara kedua-dua pihak," menurut
kenyataan itu.

Menurut KPKM, Mohamad juga menjemput Mondino untuk menghadiri Pameran Pertanian,
Hortikultur dan Agro Pelancongan (MAHA) 2024 yang akan diadakan September ini, serta
mengundang penyertaan Argentina dalam acara dwitahunan tersebut.

-- BERNAMA

